
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

Ҳайитов Умед Яҳёевич 

АМАЛГА ОШИРИШ МЕТОДИКАСИ  ........................................................................................................ 76-86 

Шадибекова Дилдор Абдурахмановна 

Malikova Dilrabo, Khudoiberdieva Maftunabonu 
INNOVATIVE HR MANAGEMENT: NECESSITY AND METHODS OF APPLICATION  ..............  93-99 

ГОСУДАРСТВА  ............................................................................................................................................  116-120 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

7 

yanada rivojlantirish bo‘yicha harakatlar strategiyasi to‘g‘risida”gi PF-4947-son farmoni, 

28.01.2022 yildagi “2022 – 2026-yillarga mo‘ljallangan Yangi O‘zbekistonning taraqqiyot 

strategiyasi to‘g‘risida”gi PF-60-son farmoni, 11.09.2023 yildagi ““O‘zbekiston – 2030” 

strategiyasi to‘g‘risida”gi PF-158-son farmonlarida jamiyatni demokratlashtirishga oid ustuvor 

maqsad hamda vazifalarning belgilab berilganligi fikrimizning yaqqol dalilidir. 

Qolaversa, Prezidentimiz Shavkat Mirziyoyev 2022 yil 20 iyunda konstitutsiyaviy 

komissiya a’zolari bilan bo’lib o’tgan uchrashuvda  Konstitutsiyamizda “O’zbekiston – ijtimoiy 

davlat” degan tamoyilni mustahkamlash g’oyasini ilgari surgan edilar. Yurtboshimizning Oliy 

Majlis va O’zbekiston xalqiga Murojaatnomasida bu g’oya yanada mustahkamlanib, ijtimoiy 

davlatni barpo etishning ustuvor yo’nalishlari belgilab berildi. Davlatimiz rahbari bu xususda 

to’xtalib, “Biz Yangi O’zbekistonni “ijtimoiy davlat” tamoyili asosida qurishni maqsad qilyapmiz. 

Buni Konstitutsiyada mustahkamlashimiz kerak”, deya ta’kidlagan edi. Shu asosda yangitdan 

qabul qilingan Konstitutsiyamizning 1-moddasida O’zbekiston “boshqaruvning respublika 

shakliga ega bo’lgan suveren, demokratik, huquqiy, ijtimoiy va dunyoviy davlat” ekanligi 

ta’kidlandi[1:4]. 

Mavzuga oid adabiyotlar tahlili. Tarixga nazar tashlaydigan bo‘lsak, “ijtimoiy davlat” 

tushunchasi ilk bor 1850 yilda Lorens fon Shteyn tomonidan qo‘llanilgan. U davlatning vazifasi 

ijtimoiy tenglik va shaxsiy erkinlikni o‘rnatish, quyi va kam ta’minlangan tabaqalarni boylar va 

qudratlilar darajasiga ko‘tarishdan iborat, deb hisoblagan. 

Milliy davlatchiligimiz tarixini o‘rganganimizda ham “ijtimoiy davlat” tushunchasi shunga 

o‘xshash nomlarda ko‘plab uchrashiga guvoh bo‘lamiz. Masalan, IX-X asrlarda yashab ijod qilgan 

Abu Nasr Forobiyning “Fozil odamlar shahri” asarida fozil shahar haqida bildirilgan fikrlar aynan 

“ijtimoiy davlat” tamoyilining mazmun-mohiyati hisoblanadi[6:35]. Shunga o‘xshash fikrlarni 

Nizomiy Ganjaviy, Sa’diy Sheroziy, Alisher Navoiy, Ahmad Donish kabi buyuk ajdodlarimiz 

asarlarida ham uchratish mumkin. 

Prezidentimiz ushbu tushunchani izohlar ekan, “Ijtimoiy davlat bu, eng avvalo, inson 

salohiyatini ro‘yobga chiqarish uchun teng imkoniyatlar, odamlar munosib hayot kechirishiga 

zarur sharoitlar yaratish, kambag‘allikni qisqartirish, demakdir”[2:67], deya ta’rif bergan edi. 

Nazarimizda, buyuk bobolarimiz orzu qilgan va o‘z asarlarida keltirgan “fozil shahar” ham aynan 

shu “ijtimoiy davlat”dir.  

Tadqiqot metodologiyasi. Maqolada inson taraqqiyoti haqidagi ta’limotlar va uning 

mohiyatini yoritib berishda sintez, kompleks yondashuv, tizimli yondashuv, kontent analiz, 

qiyosiy tahlil, dialektik, usullaridan foydalanildi. 

Tahlil va natijalar. Globallashuv jarayoni va bozor iqtisodiyoti shiddat bilan 

rivojlanayotgan davrda olimlar ijtimoiy davlatning o‘ziga xos belgilari mavjud ekanini 

ta’kidlaydi va Lorens fon Shteyndan farqli ravishda ushbu jihatlarga quyidagilarni kiritadi: 

— aholining daromadlari va boyliklarini yirik mulkdorlarga daxl qilmasdan qayta 

taqsimlash imkonini beruvchi mamlakat iqtisodiy rivojlanishining yuqori darajasi; 

— ijtimoiy yo‘naltirilgan bozor iqtisodiyoti; 

— ko‘p tarmoqli va aralash iqtisodiyot; 

— fuqarolik jamiyatini shakllantirish; 

— davlat tomonidan turli ijtimoiy dasturlarni ishlab chiqish; 

— davlatning har bir inson uchun munosib turmush sharoiti, ijtimoiy ta’minot va shaxs 

sifatida o‘zini o‘zi anglash yo‘lida teng boshlang‘ich sharoitlarni ta’minlash maqsadlarini 

tasdiqlash; 

— fuqarolar oldidagi ijtimoiy javobgarlik; 

— sug‘urta ijtimoiy to‘lovlarining rivojlangan tizimi va byudjetni tashkil etuvchi 

soliqlarning yuqori darajasi, ijtimoiy sohaga to‘lovlarning yuqori miqdori; 

— aholining barcha guruhlari uchun xizmat ko‘rsatish va ijtimoiy xizmatlarning 

rivojlangan tizimi; 

— byudjet ijtimoiy to‘lovlarining mavjudligi; 

— ijtimoiy himoya, ijtimoiy ta’minot va bandlik davlat tizimlarining mavjudligi; 

— jamiyatning barcha muhtoj a’zolarini istisnosiz ijtimoiy qo‘llab-quvvatlash tizimi 

mavjudligi; 

— fuqarolarning farovonlik darajasi uchun javobgarlikni davlat o‘z zimmasiga olishi. 

Hozirgi zamon tajribasiga ko‘ra, Yevropa mamlakatlarida ijtimoiy davlat g‘oyasi turli 

normativ-huquqiy hujjatlar bilan mustahkamlangan. Xususan, Germaniyada uning ijtimoiy 

davlat ekani Konstitutsiya darajasida belgilangan. Shuningdek, ijtimoiy davlatning 

Skandinaviya va kontinental modellari ham mavjud bo‘lib, bunda davlatlar o‘z fuqarolarining 

ijtimoiy farovonligi, ta’lim, sog‘liqni saqlash sohalariga, bolalar va yoshlarga, keksalarga 

ijtimoiy xizmatlar ko‘rsatish uchun mas’ul bo‘ladi. 

Ijtimoiy davlat tor ma’noda o‘z faoliyatida aholiga nafaqalar to‘lashni, jamiyatga xizmat 

ko‘rsatishni amalga oshiradi va uy-joy bilan ta’minlash bilan bog‘liq masalalarni hal qiladi. Keng 

ma’noda nafaqat aholini bevosita qo‘llab-quvvatlashga qaratilgan sezilarli darajada ko‘p sonli 

dasturlarni, balki iqtisodiyotni boshqarish va tashkil etishga qaratilgan chora-tadbirlarni, shu 

jumladan, bandlik va u bilan bog‘liq masalalarni hamda kompleks makroiqtisodiy boshqaruvni 

amalga oshiradi. 

Ijtimoiy davlatning o‘ziga xos funksiyalari mavjud bo‘lib, olimlarning aksariyati ularning 

asosiylari sifatida quyidagilarni ko‘rsatadi: 

— aholining ijtimoiy himoyaga muhtoj qatlamlarini qo‘llab-quvvatlash; 

— korrupsiya, qashshoqlik va ishsizlikka qarshi kurash; 

— yosh tadbirkorlarga yordam; 

— aholi bandligi va daromadlari doimiy o‘sishini ta’minlash; 

— jamiyatning barcha a’zolarini ijtimoiy sug‘urta bilan ta’minlash; 

— ta’lim, sog‘liqni saqlash va ma’naviy-madaniy rivojlanishning qulayligini ta’minlash; 

— ehtiyojmand shaxslarni moddiy qo‘llab-quvvatlash va ijtimoiy himoya qilish; 

— jamiyatdagi ijtimoiy va iqtisodiy tengsizlikni kamaytirish, imtiyozlarni qayta 

taqsimlash orqali munosib turmush sharoitlarini yaratish; 

— ijtimoiy xizmatlar ko‘rsatish [5:47]. 

Umuman olganda, ijtimoiy davlatda mehnatga layoqatli har bir insonning bandligi 

ta’minlanadi. Uning munosib hayot kechirishi uchun yetarli miqdordagi ish haqi belgilanadi, 

ishchi uchun xavfsiz mehnat sharoitlari yaratiladi, ishsizlikdan himoyalanish, sifatli ta’lim, 

malakali tibbiy xizmat olish huquqlari real amalga oshiriladi. Bolalar, ayollar, keksalar, 

nogironligi bo‘lgan shaxslar, migrantlar va ularning oila a’zolari har tomonlama qo‘llab-

quvvatlanadi. Xuddi shu jihatlar “2022-2026 yillarga mo‘ljallangan Yangi O‘zbekistonning 

taraqqiyot strategiyasi to‘g‘risida” O‘zbekiston Respublikasi Prezidentining farmonida [3], 

hamda ““O’zbekiston - 2030” taraqqiyot strategiyasi to’g’risida”gi O‘zbekiston Respublikasi 

Prezidentining farmonda [4] o’z ifodasini topganligini guvohi bo’lishimiz mumkin. 

So‘nggi yillarda mamlakatimizda amalga oshirilayotgan keng ko‘lamli islohotlarga 

e’tibor qaratadigan bo‘lsak, ularning aksariyati ijtimoiy sohaga yo‘naltirilganini ko‘rishimiz 

mumkin. Xususan, aholining ijtimoiy himoyaga muhtoj hamda ehtiyojmand -qatlamlarini 

qo‘llab-quvvatlash va ularga davlat tomonidan kafolatlar tizimi orqali yordam ko‘rsatish yo‘lga 

qo‘yilgan. Odamlarning farovon va hayotdan rozi bo‘lib turmush kechirishi uchun munosib 

sharoit yaratish, bandlikni ta’minlash va daromadini oshirish, ishsizlik va kambag‘allikni 

qisqartirish, turmush sharoiti va sifati jihatidan tabaqalanishga yo‘l qo‘ymaslik kabi 

masalalarga davlat siyosati darajasida alohida e’tibor qaratilmoqda. 

Ishsizlikdan himoyalanish, kafolatlangan sifatli ta’lim berish, malakali tibbiy yordam 

ko‘rsatish, bolalar, ayollar, qariyalar, nogironligi bo‘lgan shaxslarni, migrantlar va ularning oila 

a’zolarini har tomonlama qo‘llab-quvvatlash davlatimizning doimiy diqqat markazida. Davlat 

byudjetining asosiy qismi aynan shu kabi masalalarga yo‘naltirilayotgani ham fikrimizning 

amaliy tasdig‘idir. Alohida ta’kidlash joizki, ijtimoiy yordamga muhtoj bo‘lgan oilalar, ayollar va 

yoshlarni qo‘llab-quvvatlash uchun respublika miqyosida joriy etilgan “Temir daftar”, “Ayollar 

daftari”, “Yoshlar daftari” va “mahallabay” ishlash tizimi ham ijtimoiy davlatning mohiyatini va 

hayotiy ko‘rinishini namoyon etmoqda. 

Shu o‘rinda mamlakatimizda ijtimoiy sohada amalga oshirilayotgan islohotlar va 

ularning ijobiy natijalari ham diqqatga sazovor. Chunonchi, bolalarni maktabgacha ta’lim bilan 

qamrab olish darajasi 27 foizdan 70 foizga oshib, 2 millionga yaqin bolaning bog‘cha bilan 

qamrab olingani xalqaro tashkilotlar tomonidan e’tirof etilmoqda. Oliy ta’lim muassasalari 2,5 

barobarga oshishi, ya’ni ularning soni 198 taga etishi, o‘z navbatida, oliy ta’limga qamrov 

darajasi 9 foizdan 38 foizga ortishiga zamin yaratdi. Shu qatorda, 40 dan ziyod oliygohga 

akademik va moliyaviy mustaqillik berilishi ulardagi ta’lim sharoiti va sifati sezilarli darajada 

yuksalganiga hissa qo‘shganini qayd etib o‘tish ham adolatdan bo‘ladi. 

Shuningdek, aholining ehtiyojmand qatlamlarini uy-joy bilan ta’minlash ijtimoiy 

davlatning muhim vazifalaridan biridir. Ta’kidlash o‘rinliki, so‘nggi olti yilda mamlakatimizda 

500 mingga yaqin yangi uy-joy qurilib, foydalanishga topshirildi. Uy-joyga bo‘lgan ehtiyojni 

qondirish bo‘yicha birinchi marta ayollar va -yoshlarga, ehtiyojmand oilalarga subsidiyalar 

ajratish tizimi yo‘lga qo‘yildi. Mazkur tizim qonuniy, adolatli va shaffof ishlashi uchun onlayn 

platformalar ishga tushdi. 

Ayniqsa, yoshlarni qo‘llab-quvvatlash, ularni ish bilan ta’minlash va bo‘sh vaqtini 

mazmunli o‘tkazish masalalariga alohida e’tibor qaratib -kelinmoqda. Yoshlar bandligini 

ta’minlashda ilg‘or zamonaviy usullardan foydalangan holda, yigit-qizlarimizdan 5,2 mingi 

“Future Skills Uzbekistan” va “Bir million dasturchi” loyihalari doirasida IT kasblariga, 6,4 mingi 

“Yoshlar 1+1” va “Tadbirkor ayol” loyihalari doirasida tadbirkorlik ko‘nikmalari va xorijiy tillar 

bo‘yicha o‘qitildi. 

Yoshlar va xotin-qizlarda zamonaviy kasb, tadbirkorlik ko‘nikmalarini shakllantirish 

maqsadida “Ishga marhamat”, band bo‘lmagan aholiga xizmat ko‘rsatuvchi “Monomarkaz”, 

tuman va shahar kasb-hunarga o‘qitish markazlari, mahallalarda kasb-hunarga o‘qitish 

maskanlari faoliyat yuritmoqda. 

Yuqorida keltirilgan keng ko‘lamli islohotlarni yanada mustahkamlash va bardavom 

bo‘lishini ta’minlash zarurati “ijtimoiy davlat” tamoyilini Konstitutsiyada aks ettirishni taqozo 

etmoqda. Shu sababdan ham umumxalq muhokamasidagi aksariyat taklif va mulohazalar 

aynan ijtimoiy sohaga yo‘naltirilgan edi. Konstitutsiyaga kiritilgan o‘zgartirish va qo‘shimchalar 

ham, asosan, “ijtimoiy davlat” tamoyilini mustahkamlashga qaratilgan. Shu o‘rinda, Asosiy 

qonunimizda mamlakatimizning ijtimoiy davlat ekanini mustahkamlab qo‘yish Yangi 

O‘zbekistonning mazmun-mohiyatiga ham shaklan, ham ma’nan mos bo‘ladi, desak 

adashmagan bo‘lamiz. 

Xulosa va takliflar. Umuman olganda, mamlakatimizda olib borilayotgan keng ko‘lamli 

islohotlar “Inson qadri uchun” tamoyili asosida aholi turmush darajasini yaxshilash, ularning 

farovon hayot kechirishi uchun zarur bo‘lgan barcha shart-sharoit hamda qulayliklarni 

yaratishga qaratilgan. “O’zbekiston – 2030” dasturida nazarda tutilgan har bir band va uni 

maqsadli amalga oshirish mexanizmlari ham fikrimizning yaqqol dalilidir. 

Bu xayrli ishlar “Avval — inson, keyin — jamiyat va davlat”, degan ezgu g‘oyani ro‘yobga 

chiqarish, xalqimizni rozi qilish, erkin va farovon jamiyat barpo etishda muhim omil bo‘ladi. 

